
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Ambjent, is-Saħħa Pubblika u 
s-Sikurezza tal-Ikel, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Jenfasizza l-rwol ġdid mogħti mit-Trattat ta' Lisbona lill-Viċi President/Rappreżentant 
Għoli (VP/RGħ) għall-koordinazzjoni tal-operazzjonijiet tal-UE f'pajjiżi terzi sabiex tkun 
iggarantita l-konsistenza bejn ir-rispons tal-UE għall-kriżijiet u l-elementi politiċi u ta’ 
sigurtà involuti ; iħeġġeġ li l-arranġamenti tax-xogħol jiġu żviluppati, fosthom is-servizzi 
rilevanti kollha li jitrattaw ir-rispons ta' emerġenza u l-ġestjoni ta' kriżijiet fil-
Kummissjoni u fis-SEAE, inklużi d-Delegazzjonijiet tal-UE; 

2. Jenfasizza l-ħtieġa li tittejjeb il-koerenza fl-użu tal-istrumenti differenti tal-UE, li wħud 
minnhom jaqgħu taħt ir-responsabbiltà tal-(VP/RGħ), bħall-Istrument għall-Istabbiltà, kif 
ukoll biex tittejjeb il-koordinazzjoni ta' missjonijiet ċivili jew militari tal-Politika ta' 
Difiża u Sigurtà Komuni (PSDK) li huma diġà fuq il-post jew li jistgħu jiġu stabbiliti wara 
disastru; jinsisti fuq ir-rabta bejn il-prevenzjoni ta' kriżijiet, ir-rispons għad-disastri u r-
rikostruzzjoni wara d-diżastri;

3. Jenfasizza li, bħala l-aħħar soluzzjoni u f'konformità mal-Linji Gwida ta' Oslo, il-mezzi 
militari spiss jikkostitwixxu kontribut importanti għar-rispons għad-disastri, b'mod 
partikolari għal assi speċjalizzati, trasport strateġiku jew inġinerija tqila.   jenfasizza li l-
użu tal-kapaċitajiet disponibbli kollha - ċivili u militari - u l-assi ta' ġestjoni ta' kriżijiet 
tal-Istati Membri għandhom jitjiebu sabiex jiġu evitati dupplikazzjonijiet li jiswew ħafna.

4. Jinsisti dwar il-ħtieġa li tiġi żviluppata strateġija komprensiva sabiex tipproġetta xbiha 
komuni u koerenti għar-rispons għad-disatri tal-UE li tkun konsistenti mal-valuri u mal-
politiki tagħha, sabiex tqawwi l-viżibilità tal-UE fil-pajjiżi benifiċjarji kif ukoll l-għarfien 
dwar l-azzjoni tal-UE fost iċ-ċittadini Ewropej; jenfasizza li l-Unoni Ewropea, permezz 
tal-għajnuna f'każ ta' disastru, għandha tafferma mill-ġdidl-impenn tal-poplu Ewropew 
favur il-valur tas-solidarjetà;

5. Ifakkar fir-rwol tan-Nazzjonijiet Uniti fil-koordinazzjoni tal-isforzi tal-komunità 
internazzjonali. 


